
Темась:  Иень шкатне.
Арсематне:
      - кемекстамс иень шкатнеде содамочинть;
- ванномс, кода мельга-мельцек полавтовить иень шкатне;
- домкалгавтомс кель-валонь составонть , нолдамс тевс келень мазылгавтыця валсюлмавкстнэнь;
- ёвтамс эсь мелеть-преветь эрьва кармавтомантень;
-ванномс, кода вейсэндить келесь ды литературась вейке уроксо;
     - вечкемс тиринь келенть ды чачома масторонть;
Кедьёнкстнэ: презентациясь, артовкст, эрзянь авань оршамот, моронь гайгевтема.
Уроконь молемась:
1. Ушодксось:
   -  Шумбратодо  вечкевикс  инжеть,  тонавтыця ялгат,  тонавтницят!

Валске марто минь стинек

Кеденек, чаманок шлинек.

Школав мейле минь сынек,

Тонавтнеме карминек.

Ушодтано минь урок.

Да, минек весе анокт.

Ручкась ды тетрадесь тесэ,

Кортатано эрзянь кельсэ.

- Озатано! Ушодтано!

Тонавтыцясь яволявтсы уроконь теманть ды арсематнень: ИЕНЬ ШКАТНЕ ( 1-2 слайдатне)
2. Тонавтыцясь полады кортамо тиринь кельде, чачома мастордо…
Мон кунсолан: гайги эрзянь келесь.
Зяро кеняркс совавты монь потс!

Рузось эрзянь валонть ёвты пелезь-

Те аволь сонзэ уцяскань ёнкс.

Тон мерят: «Монь мастором», - те паро.

Мон мерян «Монь менелесь, сон сэнь».

Бути эрзят, мейсь полавтнемс келеть?

Зяро вий максы келесь эрзянь!

Кортак эрзякс, валтнэ витьсызь мелеть.

Сынь миненек- казнеть умонь шкань! (3 слайдась)
Эйкакштнэнень кармавтома: тееде а покш ёвтнема ёвтазенть коряс (тиринь мастор, тиринь кель…)

Вана кода кортась тиринь кельдензэ содавикс эрзянь сказательницась   С.М. Люлякина…  ( 4 слайдась)
Эрзянь кель, эрзянь кель,

Ашо килей, чуди лей,

Чольдердиця горнипов

Гайсэ морыця цёков.

3. А ней, эйкакшт, панжсынек тетраденек ды сёрмадсынек течинь чинть. Сёрмадтанок ваньксстэ, ильведькстэме.
Тонавтыцясь пшкади эйкакштненень:
-Тынь весёла эйкакштадо?

Эйкакштне:

-Минь весёла эйкакштано,

Ловнотано, сёрмадтано,

Минек вадрят тевенек-

Тонавтницят леменек.

4. Уроконь теманть коряс важодемась:
-Эйкакшт, сёрмадынк мельга-мельцек иень шкатнень тетрадьс. (5 сл.)

- Ваннынк, те артовксосонть кодамо иень шкась сась инжекс васенцекс? (6 сл.)
Тонавтыцясь:

Инжекс тенек телесь сась

Стукадсь кенкшс мезе моць-

Мазый вишневкс вальмас содсь.

Чийсь сон велязь тей ды тов-

Ацась чевте ашо лов

- Кодамо сон телесь?

Корты тонавтницясь:
Якшамо. Весе ушось ашо. Моли ашо лов. Веденть вельтизе эй. Эйкакштне ульцясо кирякстнить сокссо, нурдынесэ. Церынетне налксить лов покольнесэ, кирякстнить лей ланга конькасо. Мон теленть вечкса.

Теледе стихотворениянть ёвтнесы тонавтницясь:
Теле, теле,телине,

Мазый чама авине.

Ашо паля лангсонзо,

Ашо паця прясонзо.

Ашинесэ вельтизе

Равжо моданть сон.

Чувтынетне матедевсть,

Неить тантей он.

-Кода эрить идем ракшатне тельня?(7 Слайдэсь)

- Кода тынь лездатадо нармунтненень ?( 8 слайдэсь)

-А ней сёрмадсынек тетрадьс телень ковтнень.(9 Слайдэсь).
-Паро. Вадрясто важодиде. Сизиде. Тейтяно оймсема шка.(10 Сл. )
Вейке,кавто- веревпандт,

Колмо, ниле- аловпандт,

Веете, кото – трокс, кувалт,

Сисем, кавксо- мекев, васов,

Вейксэ, кемень –скок менелев.

Маризь Кемаль.

- Ваннынк, те артовксосонть кодамо иень шкась сась инжекс?
-Тундо! (11сл.)
-Кодамо сон тундось?

Стихотворения ловны тонавтыцясь:

А тон тундо, тундыне.

Валдо, мазый, пижине.

Тонь тердеме кундынек,

Тон пек учозь инженек.

Сака, сака, тундыне,

Сака, цецяв пацине!

Тонеть каша пиденек.

Тонеть брага теинек

Тундодо яволявты тонавтницясь:
Ловось кармась соламо-

Тундось сась!

Нармунть кармасть морамо-

Тундось сась!

Чийнить, налксить эйкакштне-

Тундось сась!

Лангсост чизэ пеедькшны-

Тундось сась!

Паксят, лаймот пижелдыть-

Тундось сась!

Ломанть весе мизолдыть-

Тундось сась!

- А ней топавтанокистямо кармавтома: ловнынк текстэнть, путынк нолдазь валтнэнь(12 сл.)
- Ней вансынек тундонь ковтнень ды сёрмадсынек тетрадьс (13 сл.)
- А ней кодамо иень шка минь нейтяно?(14 Слайд)
-Тынь сонзэ эйсэ учотадо весе?

- Кодамо те иень шкась?

Яволявтыть тонавтницятне:
Кизэсь – паро иень шка.Эжди чипаесь. Касыть ламо цецят.: сэть, ожот, якстереть. Мазыйстэ морыть нармунтне. Кизна минь ульцясо налксетяно, лей лангсо экшелетяно. Пек паро кизна.
- Стихотворениянть ёвтни тонавтницясь:

Сась кизэсь-

Ламо псизэ.

Таня чии-

А сасави.

Горнипов цецякс

Маряви.

Чись валдосо

Экшелизе.

Чись Танюшань

Кутмордызе…

Сехте мазый

Мако цецянть

Танянь чертнес

Сялгизе.
- Сёрмадсынек тетрадьс кизэнь ковтнэнь. (15 сл.)
-Эйкакшт, ванынк артовксонть. Мезе тесэ нейтядо. 

- Арседе валрисьметь. (16 Сл.)
- Кодамо иень шкась сась? Ёвтынк кодамо сон. ( 17 сл.)
Корты тонавтыцясь:

Вана сёксесь сась,

Совась ошс, велес.

Панжизе тенек

Мештензэ келес!
Яволявты тонавтницясь:
Сёксь. Тикшесь кармась пужомо. Лопатне чувто прясо ожолгадсть ды якстерьгадсть. Сынь прыть масторов. Пуви экше варма. Моли пиземе. Нармунтне туить лембе масторов. Сёксесь  тенек ламо казнеть максы: эмежть, фруктат, цецят.(19 сл)
Дилинь-дилинь-дилинь-бом!

Вай палы,палы кудом-

Лиссь кудосто чеернесь,

Весе сорны.

Чиийсь сеельнесь, кевкстизе;

-Мень зыян теевсь тезень?

-Вант, кудом палы, вай!

Весе виреськак кирвайсь!

-Арсинь чеерне превеят:

Сёксесь сась, нать тон а неят.

- Сёрмадсынек тетрадьс сёксень  ковтнэнь. (18 сл.)

-Пек сизиде? Оймсетянок! (киштянок эрзянь моро мельга)

-Тынь ней весе пидицят.(21 сл.)
Васня пидетянно капста ям. Мезе сайтяно:
Капста, модамарь, ведь, чурька,пурька, сал, ой.
Ней тейтяно салат.  Мезе сайтяно:
Куяр, помидор, капста, чурька, ой, сал
Ней пидетяно компот. Мезе сайтяно: умарь, дуля, сахар, ведь
- Кодамо компотось карми улиме? Тантей? Паро. Вадрясто важодиде.

- Вана сась уроконь песь.(22 сл.)
Рефлексиясь: Мезде кортынек? Весе чарькодинек? Мельсэ кирдьсынек?
Итогось: 
Кудов кармавтоматне:
